
އުޖާލާވެ އުދަރެސް ޢުލޫމުން ވިލޭނީ
        މިޖާދޫގެ ދަޅަޔަށް ލަގަން ދޫނުވިއްޔާ

ޖަހާލަތުގެ އަނދިރިން ތިމާ ނިކުމެވޭނީ
        އިހާ  ފަހުގެ  ޢިލްމުން ޖަރީ ހިތް ކުރިއްޔާ

ކޮބައިތޯ ބަލަންވީ ކިތާބާއި ސުންނަތް
        ކޮބައިތޯ އުޅެންވީ ބަލައި ހޯދަނިއްޔާ

ޤިޔާމަތުގެ ހޫނުން ހިޔާކަންލިބޭނީ
        ޤިޔާދަތު ރަސޫލަށް ޢަމަލް ސީދަލިއްޔާ

ކިހާ ރައްޓެހިންވޭ އުފަލުގައި އުޅޭއިރު
        އެހާވަރު ތިބޭތޯ؟ ތިމާ ހިތްދަތިއްޔާ   

އެރޭތޯ ކަނޑަށްމާ އެހާ ކަނޑު ގަދައްޔާ!
        ކެރޭނޭ އަރަންމާ ޖެހޭވައި މަޑިއްޔާ!

ނިޔާމައިގެ ދަތުރޭ އަމާނޭ ކިޔޭނީ
        ރިޔާ އުޅަނދުފަހަރަށް ނެރުންވަދެވުނިއްޔާ

ޘުރައްޔާ ތަރީގައި ތިމާ ހިތް އޮތަސްވެސް
        ހޮރަށް ފައި ގެނބޭނޭ "މަގުން" ނުހިނގުނިއްޔާ


